ՀԻՄՆԱՎՈՐՈՒՄ
«Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման ընդունման անհրաժեշտության մասին

Տեղեկացնում ենք, որ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե է դիմել Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերության տնօրենը՝ ՀՀ Կոտայքի մարզ, քաղաք Աբովյան, Հատիսի 6 հասցեում գտնվող պետական սեփականություն հանդիսացող 100 քառ. մետր ընդհանուր մակերեսով անշարժ գույքն անհատույց, անժամկետ օգտագործման իրավունքով Ընկերությանը հանձնելու խնդրանքով:
Հայտնում ենք, որ քաղաք Աբովյան Հատիսի 6 հասցեում գտնվող շենքի 1-ին հարկից 100 քառ.մետր մակերեսով տարածքը գտնվում է Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերության արտահիվանդանոցային մասնաշենքի 1-ին հարկում, որը նախկինում կազմել է Ընկերությանը պատկանող տարածքի մաս և ՀՀ Վարչապետի 2000 թվականի հոկտեմբերի 13-ի N 690 որոշմամբ տրամադրվել էր ՀՀ առողջապահության նախարարության աշխատակազմի պետական առողջապահական գործակալության Կոտայքի մարզային կենտրոնին, իսկ վերջինիս լուծարումից հետո այն չի օգտագործվել որևէ պետական մամնի կամ կազմակերպության կողմից: 
Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերությունը ստեղծվել է ՀՀ կառավարության 2006 թվականի նոյեմբերի 2-ի թիվ 1911-Ն և ՀՀ Կոտայքի մարզպետի 2007 թվականի հունիսի 6-ի թիվ 107 որոշումների համաձայն՝ «Աբովյանի պոլիկլինիկա» և «Աբովյանի հիվանդանոց» պետական փակ բաժնետիրական ընկերությունների միաձուլման միջոցով վերակազմակերպման արդյունքում և հանդիսանում է նրանց իրավահաջորդը: Համաձայն ՀՀ Կոտայքի մարզպետի 2015 թվականի հուլիսի 22-ի թիվ 194-Ա որոշման ընկերությունը անվանափոխվել է Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերության, որի 100 % բաժնետոմսերի կառավարման Հայաստանի Հանրապետության անունից հանդես եկող լիազոր մարմին է հանդիսանում ՀՀ Կոտայքի մարզպետարանը:  
Ելնելով վերոգրյալից և առաջնորդվելով ՀՀ կառավարության 21.04.2023թ. թիվ 595-Ն որոշմամբ հաստատված N 1 հավելվածի 3-րդ կետի և N 4 հավելվածի 1-ին կետի պահանջներով՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Անհատույց օգտագործման իրավունքով անշարժ գույք տրամադրելու մասին» ՀՀ կառավարության որոշման նախագիծը, որով առաջարկվում է ՀՀ Կոտայքի մարզի քաղաք Աբովյան, Հատիսի 6 հասցեում գտնվող շենքի 1-ին հարկում գտնվող որպես պետական սեփականություն գրանցված 100 քառ.մետր մակերեսով տարածքն անհատույց անժամկետ օգտագործման իրավունքով տրամադրել Ռուբիկ Հարությունյանի անվան Աբովյանի բժշկական կենտրոն» փակ բաժնետիրական ընկերությանը:
«Անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից, ինչպես նաև 4.5 կետով սահմանված առողջապահության ոլորտի զարգացման դրույթներից, այն է. «Մարզերի համաչափ զարգացման համատեքստում Կառավարությունն ուշադրության կենտրոնում է պահելու մարզային բժշկական կազմակերպությունների արդիականացումը, մասնավորապես՝ շենքային պայմանների բարելավումը և բժշկական նորագույն սարքավորումներով հագեցումը»։
